
Naleqassuseq
· Allaatigisaq atuaqqissaaruk
Kinguaariit akornanni ataqqeqatigiinneq:
Qanga, ullumikkut siunissamilu ataqqeqatigiinneq pillugu isummersortipparput Aasiammiu Karl Siegstad 75-inik ukiulik.

Ataqqeqatigiinneq tamaat isigalugu.

· Kinguaariit akornanni ataqqeqatigiinneq tamaat isigalugu oqaatigissagaanni ima oqartariaqarpoq: Meeraanermiilli asanninneq pissarsiarisimagaanni ataqqinninneq pigiliunneqartarpoq. Taamaalilluni meeqqat kusanartumik inertitertarput. Imigassamik ikiaroornartumillu atuigaangatta meerannguit pisuussuteqanngitsut sunnerneqartarput, allaat pisuussutiginngisaminnik pinerlunniarnermik aallutaqalersarlutik. Taama aallartippoq Karl Siegstad.

Qanga kinguaariit akornanni ataqqeqatigiinneq.

· Pingaarnerpaaq tassa meeqqap asanninnermik tunineqarnissaa. Tamanna ilaqutariit iluanni ajunngitsorsuarmik kinguneqartarpoq. Uagut meeraagatta oqqattunik allatulluunniit nuanniitsunik tusanngisaannarpugut takussanatalu. Meeqqamuna silarsuaaranngua paareqqissaartariaqartoq ataqqinnittunngussappat. Soorlu nalunngisaqarpunga nukappiarannguamik inunnguutsiminik isaruaqartariaqartumik assullu uteriittorujussuarmik. Kamakkaangami isaruannguaminut allaat eqqarlugit kamarujussuartarpoq, assut tujorminartumik. Siullermik sakkortuumik pisaraluarparput. Kisianni atuakkamik nassaarpunga taamaattut qanoq perorsarneqarsinnaanerannik imalimmik. Nuliaralu oqaluuteriarluta angajoqqaavi oqaloqatigaavut taanna malinniaqqullugu. Taanna malillugu perorsaaqataanerput aallutilerparput, piffissarlu atugarput sivisunngilaq, taava taanna nukappiarannguaq siumut aallarpoq. Massakkullu inuusuttunnguanngorpoq 18-it tungaanut ingerlalluni. Soorunami ilaatigut piffissaqartarpoq aqukkuminaalluni, kisianni siullermernit maanna ajunnginnerujussuuvoq. Tassa imaappoq: taassuma meerannguup pissusaa ataqqillugu, asanninnermik tuniorarlugu oqaloqatigisarlugulu siumut aallartinneqarsinnaavoq. Tassa ataqqinninnermik tunillugu, taava inoqatiminut ataqqinnittunngorsinnaavoq. Taama oqaluttuarpoq Karl Siegstad.

Ullutsinni ataqqeqatigiinneq

· Inuit ullumikkut inuiannut allanut nallersuunniarnermut akornaminni ataqqeqatigiinnissaagaluaq puigorluinnartarpaallusooq, tamannalu meeqqanut assorsuaq aserorsaataasarpoq. Massakkut ullutsinni meeqqanut oqaaqqissaariniaraluarluni akisarput: Illit susassarinngilarma. Taamatut oqartarneq angajoqqaanit aallaaveqarpoq, angajoqqaat taama immaqa pinianngikkaluarlutik isigititsinermikkut tusaatitsinermikkullu meeqqat taamatut sunnersinnaavaat. Tassa ullutsinni inoqatinut ataqqinninneq annikillisimasupilussuuvoq, tamanna miserratigineqarsinnaanngilaq. Taama oqarpoq Karl Siegstad Aasianniit.

Ataqatigiinneq siunissami qanoq issava? 
          Taama naggaterpiaatigut isummersortitarput Karl Siegstad Aasianneersoq         

          aperaarput. Imalu akivoq: 
· Inuit imminnut ataqqeqatigiinnerulissappata tammanna angajoqqaaniit aallartittariaqarpoq. Meeqqat inunngorneraniilli ataqqinninnermik asanninnermillu takutitsivigisariaqarput. Meeqqat tarningi pissuserissaarnermik immersorneqartariaqarput, soorlu qanga meeqqat biibilimit suut mianersuutassaanersut eqqartorneqartarput. Tassa aamma ullumikkut atuartitsinerup tamanna sanngeequtigaa. Biibilimik sammisaqartitsinngippallaarneq. Taama naggasiivoq Kaali.

Karl Siegstadip kinguaariit akornanni ataqqeqatigiissagaanni toqqammavissatut siunnersuutai:

1. Inuunermi meeqqanut tunniussassaq siulleq tassa asanninneq.

2. Meeraq sakkortuumik perorsarneqassanngilaq. Meerannguit  qajassuullugit perorsarneqassapput.

3. Meeqqap isigisani tusaasanilu kingornuttarpai. Meeraq tusaanerlutsitaq isiginerlutsitarlu kingornussaqartarpoq peqqarniinnermik, inuunerlunnermik, akeqqersornermik, sinnganermik allanillu inuup ineriartuutaani seqummakumi meerannguup pisuussutiginngisaanik.

4. Angerlarsimaffimmi tunngaviliisartoq tassaavoq ilaqutariiussuseq ilaquttallu.

5. Maligassiuissagaanni pissuserissaarneq, qanilaarneq, nassuiaassilluarneq, naalagaqarsinnaanermik naalannissamillu perorsaaneq.

6. Eqqaamajuk meeraq ilikkajasuummat, isigisaminik tusaasaminillu issuaajumatusarluni. 
Allattoq: Pauline L. Abelsen

Naleqassuseq
Suliassaq 1

Allaatigisaq eqikkaruk:

Naleqassuseq

Suliassaq 2
· Apeqqutit akikkit.
1. Kinguaariit akornanni ataqqeqatigiinneq pillugu kinaana apersorneqartoq?
____________________________________________________________________________________________________________________________________________________________________________________________________________
2. Kinguaariit akornanni ataqqeqatigiinneq tamaat isigalugu oqaatigissagaanni qanoq  oqartariaqarpagooq?

________________________________________________________________________________________________________________________________________________________________________________________________________________________________________________________________________________________________________________________________

3. Sooruna meeqqap silarsuaaranngua paareqqissaartariaqartoq?

________________________________________________________________________________________________________________________________________________________________________________________________________________________________________________________________________________________________________________________________

4.  Sooruna ullutsinni inoqatinut ataqqinninneq annikillisimasupilussuusoq?
________________________________________________________________________________________________________________________________________________________________________________________________________________________________________________________________________________________________________________________________

5.  Ataqatigiinneq siunissami qanoq issava?

________________________________________________________________________________________________________________________________________________________________________________________________________________________________________________________________________________________________________________________________

6. Karl Siegstadip kinguaariit akornanni ataqqeqatigiissagaanni qanoriliornikkut anguneqarsinnaasoraa?

________________________________________________________________________________________________________________________________________________________________________________________________________________________________________________________________________________________________________________________________
Naleqassuseq

Suliassaq 3

· Allaatigisaq isummersorfigiuk.

Suliassaq 4

· Inuuneq naleqassutsimik imalik pillugu allaaserinnigit.

